
 



 



 

 

 

Ferrol necesita ser escoitado. Precisa que a túa voz conte para mudar a política municipal. 

Para que o goberno sexa unha ferramenta útil na transformación social, na conquista de 

dereitos, nunha mellor xestión en beneficio das persoas e o seu benestar. 

 

Ferrol en Común quere contar con esas voces que reivindican máis participación, que 

queren combater os gobernos das elites que toman decisións unilaterais ao servizo dun 

partido. Nós somos xente coma ti, sen ataduras nin dependencias alleas, somos unha lista 

de persoas avaladas por unha asemblea, profesores, representantes da cultura, 

traballadores do metal, da sanidade,... todas elas persoas con ansia dun Ferrol máis libre, 

igual e xusto. 

 

Vimos dun ciclo complexo. Un ciclo de catro anos onde o goberno deu as costas á cidadanía, 

que observaba perplexa o malgasto en grandes proxectos urbanísticos onde a xente non 

tivo nin voz nin voto, onde os barrios fóra do centro e a zona rural eran desprezados, as 

vulnerables, o deporte, a cultura, o mantemento ordinario de iluminación,  limpeza, zonas 

verdes ou reparación de viais eran aspectos secundarios, antepoñendo o titular a realidade. 

 

Ferrol en Común cre nunha forma diferente de gobernar, onde a audacia supere aos medos, 

onde a forza da cidade sexa a voz compartida da súa veciñanza, onde os investimentos 

públicos sexan postos alí onde se necesitan: nas oportunidades de inserción laboral, na 

posta a disposición de vivenda pública, no benestar e nunha cidade máis amigable, verde 

e sostible. 

 

Úneste? Contamos contigo! 

Contigo, Ferrol medra 

 
 
 

Urbanismo transparente e democrático 
  A cidade para as persoas 

 
 
O ciclo 2019-2023 foi un lastre ao desenvolvemento dunha cidade máis verde, accesible, 
cohesionada e, en definitiva, unha cidade para as persoas. 
 
Ferrol en Común apoiou uns orzamentos onde estaba prevista unha serie de investimentos que 
expandía o diñeiro público en todos os barrios: a Praza de Rosalía, en San Xoan, a Praza Vella en 
Ferrol Vello, a rehabilitación de interiores en Recimil, o compromiso co saneamento do rural,  unha 
aposta clara coa accesibilidade co ascensor do Cantón e e un longo etcétera formaban parte da 
proposta de FeC. Por desgraza estes proxectos non puideron materializarse neste mandato por 
falta de valentía dun goberno socialista, que optou por macroproxectos desarrollistas, como os cinco 
millóns da rúa da Igrexa, ou por perder o vinte por cento da subvención europea de dez millóns de 
euros acadada no mandato do 2015 polos fondos EDUSI. 
 
Un novo PXOM, unha aplicación do convenio de defensa participado nos seus usos, unha cidade 
accesible coas fases de peóns desenvolvidas na súa totalidade, uns barrios con lugares de encontro 
en centros cívicos, un transporte eficiente, son obxectivos que Ferrol en Común se marca para este 
ciclo electoral. 
 
E se falamos de infraestruturas debemos ser unha única voz en dúas cuestións  claves que, se 
ben non son de competencia municipal, deben ser a prioridade na creación dunha fronte común e 
unitaria, deixando atrás disputas cainitas e partidistas, xa que delas depende o futuro da cidade 
como a coñecemos: a liña ferroviaria Ferrol – A Coruña e a modernización do estaleiro Navantia, co 
dique cuberto e un dique de reparacións. 

 
 

 Descentralizar e democratizar os investimentos: Praza de Rosalía de Castro, 
Praza Vella, continuar o proxecto integral de recuperación de Recimil, impulsar  os 
Mercados como lugares de encontro e economía circular. Abrir un foro participativo 
onde a capacidade inversora da cidade sexa unha posta en común. 

 

 Actualizar o borrador do PXOM adaptándoo ás directrices do Pacto pola 
Mobilidade, ao PMUS que ten que revisar e aprobar o Concello, á Lei 7/2021 do 
cambio climático e transición enerxética (establecer ZBEs, zonas de baixas emisións, 
obligatoria antes de 2023) e á Lei 2/2016 do solo de Galicia, entre outras, que 
restrinxa o centro ao tráfico. 

 

 Proseguir na leal e boa cooperación con outras administracións para o 
desenvolvemento das liñas actuais, liñas que son cruciais e estratéxicas: instar ao 
ministerio Defensa a abrir Ferrol ao mar, constituíndo unha mesa sectorial “Ola Ferrol” 
para acadar tal fin, tal e como viña contemplado na estratexia EDUSI; instar ao 
Estado ao inmediato desenvolvemento sostible do estaleiro 4.0;  potenciar Camiño 
Inglés;  continuar na senda do traballo conxunto para o crecemento completo do 
Campus de Ferrol, no centro e aberto á cidade. 

 A cidade compacta dentro dos solos urbanos. Obxectivo das políticas urbanísticas, 
do planeamento e da xestión urbanística que desenvolva o Concello.  

 

 Potenciar a rehabilitación e a reconstrución. Impulsando proxectos 
estratéxicos en todos os barrios cunha unidade organizativa que dea 
coherencia ao conxunto captando fondos europeos para unha cidade cun proxecto 
a longo prazo de crecemento sostible e centrado nas persoas.  

 

 Dotar a todos os barrios urbanos dos servizos, espazos públicos de calidade, 
dotacións e infraestruturas necesarias para satisfacer as necesidades da 
veciñanza, permitir as interrelacións persoais, aumentar a atracción para residir 
nos barrios e diminuír o número de vivendas baleiras.  

 

 Mellorar a rede pública de Residencias da terceira idade. Prioritario impusar a 
construción e xestión das residencias que se teñen previstas no Bertón e no Boial, 
estudar a ubicación dunha nova residencia no espazo abandonado en Serantes pola 
UDC. 

 
 
 

Vivenda coma dereito fundamental 

 
 
Ferrol posúe un parque de vivendas municipal privilexiado, Recimil, coidémolo e poñámolo a 
disposición das persoas en lugar de propostas desorbitadas de derrubo coma houbo no pasado por 
parte da dereita. 
 
É evidente, que logo de sucesivas crises do naval, a vivenda é un ben excedente pero tamén, pola 
conxuntura socioeconómica, de difícil alcance en Ferrol. O deterioro crecente só pode frearse coa 
posta a disposición de políticas de rehabilitación firmes, abundantes que ademais de xerar emprego 
garantan un dereito básico. Tamén deben centrarse os esforzos en evitar os farragosos trámites 
administrativos que ralentizan a rehabilitación de vivenda. O concello debe ser o pegamento entre 
iniciativa pública e privada para garantir o acceso á vivenda, compaxinar a rehabilitación coa nova 
promoción, articular iniciativas novidosas coma os pisos interxeracionais que fagan de Ferrol unha 
cidade viva pero que conserve a memoria. 
 

 Rehabilitación modular do interior de vivendas do barrio de Recimil para cumprir 
funcións de tipo social, vivenda universitaria e para a xuventude e pisos tutelados. 

 

 Aplicación das axudas de Área de rehabilitación e rexeneración urbana para 
Esteiro, A Graña, Ferrol Vello e A Magdalena. Solicitude de declaración de ARRU 
para Canido e San Pablo. Con recursos propios e convenio co Instituto galego de 
vivenda e solo (IGVS) impulsar á conservación da parte degradada do barrio de San 
Pablo Catabois. 

 

 Potenciar con máis recursos a actual oficina de rehabilitación e vivenda como 
núcleo en torno ao que se desenvolvan non só as axudas públicas, senón tamén 
como punto de información de vivenda e desenvolvedora de proxectos para a 
rehabilitación de espazos degradados. 

 Impulsar o programa Rexurbe en cooperación coa administración autonómica co fin 
da definitiva recuperación de Ferrol Vello, facilitando a adquisición de vivenda en 
Ferrol Vello para rehabilitación directa e posta a disposición como aluguer social a 
menores de 35 anos.  
 

 Rehabilitación da casa de Carvalho Calero.  
 

 Rehabilitación da casa do Patín.  
 

 Conveniar ou adquirir o edificio de Suboficiais de Canido para uso público. 
 

 Dotar de máis medios persoais ao departamento de disciplina urbanística e 
licenzas, co fin de axilizar as licenzas, permisos, subvencións e axudas. 

 

 Facilitar, asesorar e priorizar as obras que faciliten a accesibilidade e rehabilitación 
enerxética das vivendas construídas. 

 

 Facilitar os permisos ou licencias necesarios para realizar as obras precisas para 
adaptar as vivendas aos estándares de accesibilidade. Ex: ascensor, rampas, 
eliminación de escaleiras… 

 
 
 

Mantemento da cidade coma prioridade 
 
 
A macroárea de obras e servizos supón unha atención directa e constante á veciñanza, que, no seu 
lexítimo dereito, quere diante do seu domicilio unha beirarrúa, saneamento, punto de luz e estrada 
en perfecto estado, ademais dos oportunos colectores de lixo, a limpeza prístina do entorno e o 
abastecemento de auga ininterrompido. É obriga do concello satisfacer esa demanda de todos e 
cada un dos habitantes, e así tratou de facelo esta concellaría, cun programa participado de abaixo 
a arriba, chamado Barrio a barrio + cidade, onde se recollían as propostas da veciñanza canalizadas 
a través das AVV e se lles daba traslado ao concello cunha posterior reunión de balance de 
actuacións. 
 
Ante a carencia de persoal e a amplitude da área convén tomar medidas radicais, que solucionen a 
raíz do problema gañando en eficacia e eficiencia, cunha mellor xestión dos 
recursos e dos modelos de prestación dos servizos. 
 
Unha das pedras de toque dun goberno de esquerdas é a municipalización de servizos, Ferrol en 
Común avanzou neste aspecto no servizo de socorrismo (máis de 50 empregados) e na xestión de 
determinados centros culturais (Torrente Ballester, Centro cívico de Caranza), pero non 
renunciamos a que grandes servizos poidan selo tamén, sendo conscientes de que se precisa un 
ciclo amplo de goberno para chegar a un bo fin. 
 

 

 Unificar as áreas de obras e servizos e urbanismo, posibilitando o traballo 
coordinado, coa fin de compartir recursos técnicos e metodolóxicos que melloren e 
axilicen os problemas dos bens mobles e inmobles da cidade. 

 Estudar as posibilidades de municipalización dos servizos de recollida de residuos 
e limpeza viaria. Este é un obxectivo avalado pola Intervención Municipal e por 
informes do Tribunal de Contas, que considera que, en cidades do tamaño da nosa, 
resulta o modelo máis eficiente para a prestación de servizos. En tanto non suceda 
establecer contratos de duración media, con incremento de recursos humanos, para 
auditar os servizos prestados polas empresas, na súa eficiencia e no respecto aos 
dereitos laborais. Iniciar o camiño de recuperar Emafesa, toda vez que a concesión 
remata no ano 2030. 

 

 Controlar estrita e rigorosamente ás empresas que prestan servizos ao Concello: 
augas, iluminación pública, rozas... efectuando auditorías anuais independentes, 
que supoñan controis esternos e vixilancia tanto do cumprimento da prestación do 
servizo contratado coma dos dereitos laborais das súas traballadoras e traballadores. 

 

 Continuar coa instalación de luminarias con tecnoloxía O-Led en todos os barrios 
co fin de mellorar a eficiencia e o respecto polo consumo na iluminación pública. 
 

 Incrementar o persoal das brigadas de obras e dotalas de máis recursos e 
materiais co obxectivo de actuar dende o propio Concello na reparación ou 
reposición de elementos públicos deteriorados, mellorando e axilizando o 
mantemento axeitado do patrimonio público. 
 

 Creación dun parque infantil cuberto. 
 

 Mellorar os actuais servizos que se prestan sen contrato neste momento, co fin 
de completar as actuacións que están fóra do seu ámbito e incluír cláusulas sociais 
que protexan os dereitos da clase traballadora: parques e xardíns, punto limpo, 
servizo de control de pragas. 

 

 Mellorar da calidade das augas, cun investimento decisivo na ETAP (estación 
transformadora de auga potable) e no encoro das Forcadas, procurando a 
colaboración de Augas de Galicia, ante unha instalación obsoleta e que a medio 
prazo pode supor un problema de contaminación grave. 

 

 Implantar a tecnoloxía necesaria para mediante unha simple imaxe dun móbil a 
través dunha aplicación móbil o concello poda dar resposta a un problema puntual 
de servizos, con contacto áxil e permanente coa cidadanía. 

 

 Proxectar e planificar un plan decenal de mellora de infraestruturas municipais, 
tanto viais como bens inmobles (pavillóns, bibliotecas, centros culturais) cuantificado 
e viable para o seu desenvolvemento. 

 

 Realizar un inventario de todo o patrimonio municipal e establecer un Plan de usos 
para cada un das propiedades do Concello, cuantificando a viabilidades dos 
inmobles públicos a fin de obter unha rendibilidade pública  dos mesmos. 

 

 Potenciar a Mancomunidade de Ferrolterra estudando o incremento de prestación 
de servizos públicos de xeito conxunto cos concellos veciños, 
 

 Coordinar o servizos de parques e xardíns co de limpeza viaria, para mellorar o 
mantemento da cidade e traballar na eliminación de barreiras innecesarias que 
permitan un mantemento mecanizado onde sexa posible. 

 A cidadanía ten que notar no día a día na cidade o cuidado especial do lugar que 
habita, por iso é preciso: Aumentar o número de papeleiras na cidade, sobre todo 
en parques, zonas verdes e a carón dos pasos de peóns. poñer barreiras a todos 
os contenedores de basura, cubrir todas as marquesinas de agarda dos buses, 
aumentar o número de baños públicos sobre todo en zona transitadas. 

 

 Contratación de socorristas. Ofrecer o curso de socorrismo dende o concello.  
 

 Recuperar aquaciencia, reciclaterra, pajarera do cantón... e darlles unha nova vida.  
 

 Establecer a recollida selectiva dos biorresiduos de orixe doméstico, obrigatoria 
desde o 30/06/2022 e consecuentemente o resto de residuos que establece o artigo 
25 da Lei 7/2022 .  

 
 
 

O potencial dos mercados 
 
 
Os mercados municipais son peza clave para o deseño dunha cidade amable con economía 
circular. Para revitalizalos é basico poñer en marcha unha estratexia global de 
fidelización, potenciación e dinamización dos mercados locais. 
 

 Crear unha marca paraugas “Mercados de Ferrol” que abranga os tres existentes, 
cunha identidade corporativa común. 

 

 Potenciar a presenza e promoción da marca “Mercados de Ferrol” con campañas 
de difusión online e offline. 

 

 Crear unha plataforma de venda online para que os/as praceiros/as que o desexen 
poidan vender a través desta canle. 

 

 Reforzar a OMIC (oficina de atención ao consumidor sita no Mercado da Magdalena) 
para dotala de todo o preciso para o seu óptimo funcionamento. 

 

 Facilitar a cesión e uso dos postos baleiros nos mercados de Recimil, A 
Magdalena e Caranza, simplificando ao máximo os trámites e tempos 
administrativos. Modificar a ordenanza municipal para que nos mercados se 
podan establecer diferentes establecementos de hostalaría. 

 
 
 

Desenvolvemento da zona rural 
 
 
A zona rural de Ferrol supón o dez por cento do censo electoral, apenas sete mil persoas, cunha 
extensión territorial que multiplica por moito a da zona urbana. Esa peculiaridade situou nunha zona 
de confort aos diferentes gobernos municipais, con excepción dos albores da democracia, cuxos 
gobernos levaron o saneamento e outros servizos con grande mérito á zona rural. 

Este desleixo converteu á zona rural nun espazo para habitar por cidadanía de segunda, coa mesma 
tributación pero servizos moi deficitarios, orixinando unha despoboación que non se corresponde 
cos nosos recursos naturais, que deberan ofrecer un atractivo para asentar poboación neste entorno 
privilexiado. 
 
Pero a zona rural non é unicamente transporte, beirarrúas ou saneamento. Tamén é preservar a 
memoria, protexer o patrimonio material e inmaterial, que se tratará noutro punto do noso programa, 
pero non podemos obviar que Ferrol en Común acadou algo histórico, que debe ser pedra de toque 
para o tratamento do rural: logo de décadas de loita, dun libro negro, de promesas baleiras, este 
goberno conseguiu unha ordenanza que permitirá aos veciños e veciñas a xestión integral dos 
Montes do Cha como monte comunal, e poñer en valor zonas como o castro de Esmelle, grazas á 
leal e persistente colaboración da concellaría correspondente, e ese debe ser o camiño, diálogo e 
propostas concretas para non categorizar en cidadáns de primeira e de segunda en función do lugar 
no que vivan de Ferrol. 
 

 

 Recuperar o programa +Rural, xuntanza mensual do goberno coas AVV da zona 
rural, dándolle unha nova perspectiva, máis plural e participada, coa integración 
doutras entidades sociais, de mulleres e asembleas abertas e participadas, sen 
constrinximento a materias de servizos e obras puntuais, se non abrindo tamén a 
temas estratéxicos da zona rural, e cunha partida económica determinada. 

 

 Esixir a aplicación inmediata das partidas necesarias da Xunta de Galicia previstas 
no seu orzamento para o saneamento do rural, con especial estudo da posibilidade 
de implementar minidepuradoras, máis sostibles, ecolóxicas e económicas. 
 

 Proposta de urbanismo específica para a zona rural, centrada en beirarrúas e 
equipamentos, a desenvolver no primeiro ano de mandato de xeito participado e con 
dotación orzamentaria concreta. Impulsar convenios coa Deputación para 
desenvolver nas súas estradas sendas verdes que faciliten a vida saudable. 

 

 Reforzar a unidade policial especializada na zona rural, con atención especial á 
vixilancia do mantemento e cumprimento dos requirimentos do concello en materia 
de conservación de fincas privadas, e dun estrito control da impunidade na actividade 
salvaxe de certos madeiristas cos viais e medio ambiente. 

 

 Compromiso plenario de aplicar todo o Plan de obras e servizos da Deputación, 
próximo ao millón de euros anual, á mellora de infraestruturas da zona rural, tales 
como aglomerados en viais abandonados, adquisición e mellora de equipamentos, 
tales como marquesiñas ou bens patrimoniais, como a escola Tomás Serantes ou a 
pista polideportiva de Mandiá. 

 

 Plan de seguridade viaria para a zona rural. Cun censo de viais perigosos, 
instalación de bandas rugosas e radares, plan de urbanización de viais con 
beirarrúas, tal e como se fixo en Pazos ou no tramo de Serantes - A Cabana, debatido 
e construído a través do +Rural. 

 

 Extensión de actividades á zona rural de índole social, cultural, de recuperación 
da memoria, tecnoloxía e protección do medio ambiente, como se tratará noutros 
puntos do programa. 

 Control de vertedoiros incontrolados cunha maior supervisión policial, incremento 
de sancións acompañado dunha campaña informativa sobre o punto limpo da cidade. 

 

 Desbroce regular coa combinación do actual contrato de desbroces e a dotación de 
programas de emprego transitorios para novas oportunidades á mocidade que dean 
formación e salario mínimo interprofesional. Ademais, é imprescindible o 
mantemento ao longo do ano, mentres se transita cara a xestión directa do 
servizo. 

 

 Facilitar con bonificacións o baleirado de fosas sépticas a aquelas zonas sen 
saneamento, ofrecendo a baixo custo os servizos da empresa municipal de augas. 

 

 Favorecer a renovación da vivenda rural e a súa mobilización, creando bolsas 
de aluguer a través de servizos públicos municipais integrados na páxina web do 
concello de Ferrol. 

 

 Descentralización de eventos, xa sexan de carácter cultural, musical ou de 
calquera otro tipo, dando importancia a estas zonas y dinamizando la zona. 

 

 Impulsar unha iluminación pública sustentable, con luces LED e luminarias de 
baixa contaminación lumínica. 

 

 Fomentar o transporte público, con liñas axeitadas aos ritmos laborais, 
académicos e de comercio. 

 

 Rescatar un PXOM enterrado polo goberno socialista, que se abra a propostas e 
incorporación das demandas da zona rural, en canto a rehabilitación e facilitación de 
usos das vivendas, coa implantación dunha bolsa de aluguer de vivendas rurais. 

 

 Impulsar o turismo familiar, con sendeiros, rutas planificadas e diversas baseadas 
no deporte e a creación de redes entre entidades deportivas, como Parapente Ferrol 
ou BTT Esmelle, pequenos empresarios impulsores de aloxamentos turísticos, e 
axentes sociais, que fagan de Ferrol unha zona turística de referencia no norte do 
país. 

 
 
 
 
 
 
 
 
 
 
 
 
 
 
 



 

 

8 

Contigo, Ferrol móvese 

 
 
 

Mobilidade e transporte público 
 
 
Ferrol precisa dun espazo onde as persoas sexan protagonistas, onde cada barrio teña un espazo 
onde a interacción, o diálogo o lecer, a cultura nos permita crecer como sociedade. A trama urbana 
ao servizo das persoas. 
 
Para gañar eses espazos é prioritario a dotación de espazos verdes, de rúas peonís, de prazas 
cheas de vida. Pero todo iso non é posible se non hai determinación política e medidas 
complentarias, en transporte, en mobilidade, en aparcadoiro. 
 
Ferrol en Común aposta por unha mobilidade sostible, por unha peonalización que comezou o seu 
camiño no mandato do 2015 nas rúas Real, María e Pardo Baixo, e precisa estenderse a toda a 
Magdalena, Ferrol Vello e Canido. Facer de Ferrol un modo de vida. 
 
Pero tamén comunicarnos co exterior. Unha cidade illada está condenada a un ser unha balsa de 
pedra no medio do océano. Precisamos infraestruturas que nos conecten co país, que poidamos 
exportar ferrolanismo portas cara fóra, encher o país da nosa riqueza 
cultural e socioeconómica. 

 
 

 Actualizar, revisar e aprobar o documento do Plan de Mobilidade e Espazo Público 
de Ferrol (PMUS) para acadar un consenso sobre os principais obxectivos e metas 
nas relacións entre os diferentes modos de transporte e as persoas na nosa cidade. 

 

 Incrementar o orzamento para o transporte interurbano, en diálogo co resto de 
concellos e Xunta de Galicia. Non se pode entender un transporte dende dentro das 
fronteiras municipais, polo que estudaremos de xeito mancomunado e participado o 
mellor servizo, con liñas e horarios eficientes para evitar o uso do vehículo privado. 
Na atención urbana comunicar barrios como San Xoán ou Ferrol Vello cos centros 
sanitarios e fomentar microbuses de acceso ás zonas peonís. Este incremento 
orzamentario permitirá bonificar colectivos con dificultades para o uso do transporte 
público (a día de hoxe os menores de 18 anos non pagan) e estendelo a maiores, 
desempregados, vítimas de violencia de xénero. Facilitar a chegada do transporte 
público aos grandes centros de concentración de traballadores (Navantia, CHUF, 
polígonos industriais). 

 

 Facer cumprir a ordenanza de terrazas aprobada no mandato FeC, que permita 
compatibilizar a ocupación de espazo co dereito ao tránsito. 

 

 Peonalización total do barrio da Magdalena, con alternativas de circulación, acceso 
para residentes, aparcadoiros disuasorios e unha planificación co-decidida entre 
todas as persoas implicadas. Atención ás demandas da peonalización nos barrios 
de Canido e Ferrol Vello. 

 Aprobación dunha ORE (ordenanza de regulación de estacionamento) realista, 
que beneficie a toda a sociedade e non a intereses particulares. 

 

 Rescatar e renegociar os aparcamentos municipais: Cantón, Mercado e Inferniño.  
Renovalos con accesos accesibles e prazas accesibles, recarga de coches 
eléctricos e indicadores luminosos de prazas libres / ocupadas. E apostar pola 
creación de aparcadoiros disuasorios en cada barrio. 

 

 Impulsar a execución da estación intermodal que a Xunta tiña en fase de 
anteproxecto. Conveniar coa Xunta de Galicia a redacción do proxecto de 
execución desta importante infraestrura e materializala. 

 

 Avanzar na mellora do servizo conveniado con Narón de utilización de 
bicicletas públicas e dotar de novas infraestruturas, logo de lograr a mellora do 
tramo de Caranza, implementando a conexión por carrilbici de Caranza - A Malata 
que permita circunvalar a cidade, cunha posterior actuación A Malata - Esteiro a 
través dos fondos Edusi. 

 

 Mellorar o servizo con bicis eléctricas. Implantar as bicis eléctricas no servizo xa 
que a poboación cada vez máis está máis envellecida e a cidade se caracteriza 
polas pendentes pronunciada das rúas.  

 

 Campañas de sensibilización dos beneficios de camiñar, de respectar o medio 
ambiente, de socializar e facer vida na rúa, en definitiva de abandonar os vehículos 
para facer vida en común, campañas como A rúa é túa ou A vila do mañá, e, sobre 
todo, a implantación de rutas para a infancia cara ao colexio, os Camiños escolares 
seguros. 

 

 Instar á eliminación da peaxe da AP9 Ferrol-Coruña. 
 

 Instar ao desbloqueo inmediato da Vía de alta capacidade que vertebre o 
territorio polo norte. 

 

 Impulsar a implantación dos itinerarios peonís e os carrís bici principais circulares 
e de distribución segundo as propostas do PMUS pendente de aprobación ou 
mellorando os actualmente frecuentados. Deseñando e executando as obras de 
urbanización que permitan a súa implantación progresiva.  

 

 Impulsar a incorporación de Ferrol ao Eixo atlántico do ferrocarril. Demandar o inicio 
das obras de mellora do último tramo do Eixo Atlántico, o ferrocarril A Coruña – 
Ferrol.  

 

 Promover a gratuidade do tren de cercanías FEVE. Conveniar con FEVE a posta 
en funcionamento do antigo apeadeiro do Ponte das Cabras e dotalo dun acceso 
desde a estrada de Castela.  

 

 Mellorar a calidade do apeadeiro de San Xoán para facelo máis atractivo ao uso. 
Conveniar con FEVE a adecuación do apeadeiro de San Xoán: iluminación, 
limpeza, paneis informativos, publicidade. Facer un seguimento da evolución do 
número de viaxeiros desde a implantación detas medidas. 

Cidade sen barreiras 
 
 

 Continuar coas fases para facer que o espazo público sexa accesible 
(continuar a fase 5 dos proxectos pasos de peóns). En coordinación coas 
organizacións de persoas con diversidade, desenvolver proxectos para garantir a 
accesibilidade en toda a cidade, nas prazas de aparcamento accesible e eliminar a 
totalidade das barreiras no espazo público. 

 

 Dotar ao aparcadoiro do Cantón dun ascensor. 
 

 Impulsar as obras para garantir a accesibilidade universal en vivendas e 
edificios públicos. En coordinación coas organizacións de persoas con diversidade, 
desenvolver proxectos para eliminar as barreiras nos accesos a vivendas e edificios 
públicos. Como exemplos os locais das AAVV, as vivendas de Recimil, etc. 

 

 Creación do Consello Local de Accesibilidade no que estean representadas as 
asociacións das persoas con discapacidade.  

 

 Creación dunha partida económica específica entre o 2% e o 5% de capital en 
investimentos anuais para a eliminación de barreiras arquitectónicas tanto na con-
torna rural como urbana. 

 

 Vixilancia dos espazos reservados para persoas con mobilidade reducida do 
municipio e control das tarxetas de estacionamento para persoas con mobilidade 
reducida para evitar a súa utilización indebida. 

 
 Revisar e incrementar as prazas reservadas para persoas con mobilidade re-

ducida adecuadas ás esixencias legais de accesibilidade e correcta sinalización das 
mesmas. 

Contigo, Ferrol cóidase 

 
 

 
As persoas, e o seu benestar, no centro 

 
 
Ferrol en Común naceu cunha premisa fundamental: os coidados mutuos, o reparto da riqueza, a 
xustiza social. Nesta tesitura non podemos considerar ningunha área tan importante como a de 
benestar social. Para que ninguén quede atrás é necesario recuperar o contrato social do que falaba 
Rousseau, de forma que a conxura dos gobernantes en alianza con entidades, traballadores sociais 
e o exército de voluntarias que quere un Ferrol mellor faga un esforzo denodado por facer cada vez 
máis innecesaria esta área, e poidamos centrar os nosos esforzos na creación de emprego, mellora 
de servizos e ofertas de lecer. 
 
En tanto isto non suceda somos conscientes de que un de cada cinco ferroláns está en risco de 
pobreza. Inasumible nunha sociedade que se di democrática e moderna. A extensa e prolífica 
actividade política desenvolta por esta concellaría, conseguiu paliar o impacto dunha cidade 
envellecida e sen expectativas tras os intentos, frustrados grazas ás mobilizacións obreiras, de 
desmantelamento do sector naval. É polo tanto a nosa aposta global, multidisciplinar e transversal. 

 
 

 Considerar a accesibilidade universal como factor de inclusión das necesidades 
de colectivos con especiais dificultades, considerando a súa atención como vector 
transversal preferente en todas as liñas de acción municipal. 
 

 Fornecer aos servizos sociais municipais e impulsar as funcións do Consello 
Sectorial de Servizos Sociais, establecendo canles de colaboración estables coas 
entidades sociais do municipio. 

 

 Creación do Observatorio de Intervención en Dereitos Humanos e Necesidades 
Sociais. 

 

 Reforzar as Unidades Básicas de Traballo Social favorecendo a descentralización 
por barrios e incluíndo o achegamento dos servizos ao rural. 

 

 Priorizar a inserción sociolaboral de colectivos en exclusión social coa creación 
dun equipo de inclusión que inclúa figuras de preparadores/as sociolaborais. 

 

 Fornecer os programas de atención a persoas migrantes en colaboración coas 
entidades sociais que atenden a este colectivo. 

 

 Axilizar as ferramentas de xestión ante situacións de urxencia vital (alimentos, 
vivenda, etc). 

 

 Establecer protocolos áxiles na procura de pobreza 0 a partir dunha oferta 
permanente de alternativas de vivenda temporal. 

 Crear unha Renda Básica Municipal mentres non se acceda ao Ingreso Mínimo 
Vital ou outra prestación social. Garantindo que nun prazo máximo de 10 días hábiles 
estea concedida ante unha situación de exclusión social. 

 

 Creación dun Servizo de Emerxencias Sociais que complemente a cobertura das 
entidades sociais e que ofreza un servizo de 24 h/365 días. 

 

 Aumentar os recursos para favorecer o desenvolvemento persoal na infancia e a 
xuventude como sector prioritario na loita para conseguir pobreza 0. Continuando 
co incremento e progresividade na dotación orzamentaria para bolsas sociais de 
libros, material escolar, comedores e todos aqueles recursos que permitan a 
igualdade e o desenvolvemento pleno como persoas aos menores. 
 

 Promover programas como ProInfancia en todos os barrios con familias en situación 
de vulnerabilidade. 

 

 Loitar contra a soidade dos maiores. Ademais de fomentar a axuda no fogar por 
concorrencia e atención á dependencia, promover pisos interxeneracionais do 
parque público, dinamizar a vida social a través da reapertura dos comedores senior, 
talleres de memoria, actividades mixtas maiores/infancia, como roteiros, transmisión 
oral de tradición e outras iniciativas. 

 

 Instar á Xunta á construción de residencias de maiores públicas de xestión 
directa e non especulativa. Promover unha residencia de maiores  no edificio no 
que estaba situada a UDC en Serantes. 

 

 Crear mecanismos de coordinación entre todas as administracións públicas e 
entidades responsables da promoción da saúde e do benestar das persoas para 
garantir unha actuación urxente e eficaz cando sexa necesario. 
 

 Impulsar medidas para loitar contra a discriminación por calquera orixe cunha 
atención adecuada ás persoas con máis necesidades de apoio para a súa autonomía 
persoal, como asistencia domiciliaria, programas de vida independente, respiro 
familiar, servizo de préstamo de produtos de apoio, etc 

 

 Desenvolver as competencias municipais en materia de saúde e sanidade, 
impulsando campañas de prevención e detección de problemas de saúde mental 
nos centros educativos, ao mesmo tempo que se traballa para normalizar as 
enfermidades de saúde mental. 
 

 Implantación dunha programación de actividades nos centros cívicos e Casa da 
Xuventude orientada a combater a ansiedade, angustia, depresión, estrés e 
calquera outro trastorno psicolóxicos que afecta á xuventude e que se viron 
aumentados despois da pandemia da Covid-19. 

 

 Organización dun programa de formación, apoio e asesoramento en saúde mental 
a profesionais coma policía local, protección civil, traballadores/as sociais, persoal 
de axuda a domicilio, persoal educativo e entidades sen ánimo de lucro, para 
mellorar a detección de problemas psicolóxicos e psiquiátricos durante a súa 
actividade en domicilios, centros educativos, centros sociais ou na rúa. 

 Poñer en marcha un novo servizo de atención psicolóxica no Concello dentro da 
área de servizos sociais, dirixido a toda a veciñanza, pero en especial aos usuarios 
e usuarias desta área que se considere que así o precisen. 

 
 
 

Feminismo e políticas LGTBIQ+ 

 
 
Ferrol en Común proclama que a transformación social será feminista ou non será.  
A sororidade, o empoderamento e a loita fraterna das mulleres que eclosionou nas rúas nos últimos 
anos no día 8 de marzo debe consolidarse na autoorganización e tamén no estímulo de políticas 
públicas de loita contra o machismo e a violencia derivada deste, da erradicación da multitude de 
violencias que sofren as mulleres, construción de redes de axuda mutua e colaboración e 
potenciación de entidades de mulleres, tanto no ámbito urbano coma no rural. Así mesmo, a 
igualdade e liberdade para toda a diversidade sexual, de xénero e familiar debe reflexarse nas 
políticas políticas.  
 

 Dinamizar o Consello Municipal de Igualdade e Muller, para convertelo nun órgano 
decisivo onde todas as voces das mulleres conten. 

 

 Reforzar os recursos vencellados ao CIM (Centro de Información á Muller) para 
fortalecer e impulsar a participación da muller en tódalas áreas e fortalecer o servizo 
de asesoramento social, xurídico e psicolóxico para que sexa áxil e afectivo. 

 

 Retomar a actividade na Casa da Muller para que volva a ser o epicentro das 
políticas feministas da cidade. Dotar de recursos suficientes este espazo e visibilizalo 
coma ferramenta indispensable con capacidade de dar respostas ao colectivo, 
apostando por unha programación estable e atractiva onde a participación sexa o fío 
condutor do servizo.   
 

 Promover a conciliación e coeducación, con programas coma PequeEduca en 
igualdade e coa posta en marcha dun servizo municipal de canguraxe para 
favorecer a conciliación persoal, familiar e laboral, con especial con especial 
incidencia en persoas/unidades familiares con maiores dificultades para a 
conciliación: unidades familiares monomarentais, monoparentais, familias 
numerosas, persoas migrantes, mulleres en situación de violencia de xénero; dirixido 
a menores de idades comprendidas entre os 4 meses e os 12 anos. 

 

 Dotar de máis recursos persoais e materiais á Casa de acollida municipal, co fin de 
ofertar unha atención integral ás súas usuarias que lles permita afrontar un novo 
proxecto de vida, así como unha política de inserción laboral que permita un 
desenvolvemento autónomo como mulleres libres. 

 

 Ferrol en Común loitará para facer realidade o dereito a que se practique na nosa 
área sanitaria e no ámbito público as interrupcións voluntarias do embarazo, sen 
consentir regresións no dereito ao aborto. 

 

 Asegurar o funcionamento do protocolo de prevención e denuncia do acoso 
sexual e moral. 

 Continuar coa aposta por usar unha imaxe e unha linguaxe igualitaria nas acción 
municipais de comunicación. 
 

 Garantir a aplicación do IV Plan de Igualdade de Xénero de Ferrol (2022-2025). 
 

 Apostar pola contratación da figura profesional da Axente de Igualdade, a través da 
cal desenvolver unha programación educativa e de concienciación en igualdade 
continuada no tempo. 
 

 A violencia machista coma temática transversal. Prevención, sensibilización, 
formación e información con especial relevancia na comunidade educativa. 
 

 Promover accións coas asociacións vencelladas á muller para lograr a súa 
visibilización e participación na cidade, con especial atención ás mulleres de 
colectivos vulnerables. 
 

 Crear o Consello Municipal LGTBI+ como órgano regulador e asesor con atención 
directa ao colectivo e as súas familias e de participación na Administración local e 
na vida social da cidade. 
 

 Realizar campañas de información, sensibilización e visibilización do colectivo 
LGTBI+ e plans de actuación contra a LGTBIfobia. 
 

 Promover a formación sobre diversidade sexual e de xénero, LGTBIfobia e 
Dereitos Humanos a profesionais dependentes das administración locais, 
especialmente policía local e profesionais dos servicios sociais de atención primaria 
que traballen no ámbito da infancia, xuventude e familias. 

 

 Adaptar todos os formularios/solicitudes da administración local en canto a 
determinación do sexo/xénero e no apartado “pai e nai” en troques de “proxenitores” 
para adaptarnos ás realidades familiares que demanda a sociedade actual. 

 

 

 

Cidade verde e sostible 
 
 
Ferrol é un concello libre de agresións urbanísticas nas zonas costeiras, a inmensa labor de 
entidades como a SGHN (Sociedade galega de historia natural), Verdegaia ou Adega, logrou 
preservar gran parte do noso patrimonio medioambiental. Porén sufrimos a praga da eucaliptización, 
proclamándose no mandato 2015 Ferrol coma cidade libre de eucaliptos. Os poucos espazos de 
fraga autóctona deben ter unha protección especial, a flora e fauna merecen o respecto institucional 
suficiente que blinde eses espazos privilexiados fronte á depredación da especulación madeirista, 
urbanística ou de turismo agresivo. 
 
A combinación dunha técnica de medio ambiente, a necesaria cobertura da praza de enxeñeiro 
forestal, e a activación da patrulla da policía local experta en medio ambiente, xunto cos 
mecanismos de ordenanzas e regulamentación estrita cun modelo de sancións exemplares, deben 
ser os mecanismos que sirvan de freo á tendencia a desprezar e espoliar os nosos recursos naturais. 
Pero tamén a formación, como a necesaria colaboración con entidades ecoloxistas para concienciar 
á sociedade ferrolá do que debemos poñer en valor para ter un planeta saudable, sostible e non 
agredido. 

O movemento Friday for future, do que foi partícipe a mocidade ferrolá, supuxo abrir a xanela á 
esperanza, o compromiso de mozas e mozos de instituto para saír á rúa e berrar contra a 
contaminación e o cambio climático, deben ser o facho que ilumine a acción de goberno de Ferrol 
en Común en materia medioambiental. 

 
 

 Incluír na modificación do PXOM a protección de espazos de especial 
relevancia ambiental e, en tanto isto non suceda, incoar o expediente de 
protección ENIL (Espazos naturais de interese local) para a Fraga de Menáncaro, 
o Souto de Monte Fontelo, a Fraga da Pega, a Carballeira da Casa do Monte ou o 
Acivreiral de Covarredeiras. Incluír na protección a flora e a fauna autóctonas. 

 

 Catalogar e inventariar os humidais ferroláns, como o rego de Doniños ou o Soido 
de Esmelle para identificar e protexer cos mecanismos legais autonómicos. 

 

 Erradicar as especies exóticas invasoras. Articular un plan de erradicación 
mancomunado para un control efectivo, coa integración nunha mesa sectorial da 
Xunta de Galicia e as entidades ecoloxistas. 

 

 Realizar cursos formativos de fomento da agricultura ecolóxica, libre de 
químicos, favorecendo a sustentabilidade e conservación da biodiversidade. 

 

 Promover un “Concello Verde” nas instalacións municipais, e seguir a traballar nos 
compromisos do decálogo da oficina verde dentro do Programa Ferrol + Sostible. 

 

 Seguir apostando pola Aula de Ecoloxía Urbana como polo dinamizador, formativo 
e de sensibilización para nenos e adultos respecto do coidade do medio ambiente. 

 

 Traballar en rede cos centros educativos para afondar en valores relacionados co 
coidado do medio ambiente. 

 

 Establecer convenios e programas de colaboración coas entidades ambientais 
e divulgativas da cidade. 

 

 Voluntariado ambiental en colaboración coas entidades ambientalistas e de 
divulgación neste eido, que conxugue a formación e a acción social. 

 

 Creación e regulamento de ortos urbanos en terreos municipais cos que fomentar a 
compostaxe e producción propia de alimentos de km cero, convertendo estes 
espazos en zonas de lecer e de relación interveciñal. 

 

 Eliminación da flor de tempada nos xardíns e espazos municipais, apostando por 
plantas que non sexan estacionarias. 

 

 Adaptar as rozas de viais procurando preservar a flora das franxas onde sexa posible, 
cara a fomentar a polinización. 

 

 Monte de Chamorro. Catalogar os terreos circundantes á ermida como ben de 
interese cultural, turístico e medioambiental. Plantación de especies autóctonas. 
Restauración e adecuación do antigo camiño de romeiros. Creación dun área de 
lecer e de rutas de sendeirismo axeitadamente sinalizadas. 

 Sinalización axeitada, con explicacións xeolóxicas, biolóxicas, históricas e artísticas,  
nas zonas de interese paisaxístico, cultural ou medioambiental nas rutas de 
sendeirismo actuais e futuras. 
 

 
 

Benestar Animal 
 
 
O benestar animal constitúe un compromiso que debe asumir calquera sociedade e en 
consecuencia todas as administracións públicas. 
 
Ferrol é unha cidade con máis de 10.000 cans rexistrados e a iso, súmanse as colonias felinas, os 
gatos domésticos e outras especies que conviven con nós. 
 
Cabe lembrar que o goberno de Ferrol en Común converteu a cidade en libre de circos con animais 
e touradas e decretou a prohibición de animais en escaparates comerciais ou festas e ferias. 
Cómpre seguir avanzando na loita contra as agresións aos animais e impoñer penas máis severas 
a estas actitudes, reforzando a formación dos profesionais que tratan co mundo animal, indicindo 
na concienciación e educación de toda a sociedade, e en definitiva, Ferrol quere ser unha cidade 
amigable, respectuosa cos animais e que garanta espazos de desenvolvemento e liberdade para 
as persoas e animais que conviven en harmonía. Ferrol en Común comprométese a desenvolver 
políticas municipais neste sentido. 

 
 

 Concienciación da veciñanza sobre a tenencia responsable, a importancia da 
esterilización e a eliminación do maltrato animal en todas as súas formas e o 
abandono, articulando campañas dende a administración local sobre todo dirixidas 
aos centros educativos. 

 

 Acabar coa sensación de impunidade que hai fronte ao maltrato animal e actuar 
aplicando a normativa aprobada nesta materia. 

 

 Realización de formación específica sobre protocolos de actuación para os 
profesionais que deben facer fronte a situacións nas que están implicados animais, 
coma pode ser a policía local, os bombeiros, protección civil ou os técnicos de 
benestar social. 

 

 Seguir aplicación o sistema CER (captura, esterilización e retorno) en todas as 
colonias felinas, así coma elaboración dun mapeo e señalización das mesmas, 
habilitando os espazos con casetas adecuadas. Así mesmo, desenvolver unha 
correcta organización do grupo de voluntarios/as que se ocupa da súa limpeza, 
alimentación e coidado. 

 

 Mantemento e mellora dos parques caninos da cidade, ademais da substitución 
dos pechamentos actuais por outros ríxidos nos que non se xeren buratos e roturas 
que causan un perigo non só para os cans se non tamén para a seguridade viaria e 
da veciñanza en xeral. Valoración da creación doutros parques caninos novos en 
barrios onde non se dispoñe deles ou a demanda é elevada. 

 

 Habilitación dunha praia canina. 

 Colaboración coas protectoras da cidade e da comarca para desenrolar unha 
actuación conxunta de cara á consecución do benestar animal pleno, ademais da 
creación dunha liña de subvencións para que poidan desenvolver a súa labor dun 
xeito digno, tendo en conta que gran parte do peso en materia de adopcións, 
coidados ou recollida de animais abandonados recae sobre elas. 

 

 Continuar coa mellora progresiva do refuxio de animais de Mougá dende a 
Mancomunidade de Concellos, ampliando as instalacións e dotándoas de máis 
recursos e persoal co obxectivo de desenvolver un servizo nas condicións óptimas 
xa que cada vez ten máis carga de traballo. 

 

 Avanzar na contratación de fogos de artificio sen ruído, que causan medo e 
reaccións imprevisibles e perigosas nos animais. Ademais de ser tamén os 
causantes de importantes perturbacións en nenos e nenas con condición do espectro 
autista, que padecen unha hipersensibilidade aos sonidos en xeral. 

 

 Aumentar a partida para Benestar Animal nos orzamentos municipais e dotar á 
concellería de recursos e persoal propios. 

 

 Permitir o acceso de animais no transporte público para ir convertendo 
progresivamente a Ferrol nunha cidade PetFriendy e permitir o acceso de animais 
en refuxios para persoas sen fogar, casas de acollida e lugares similares. 

 
 

 
 
 
 
 
 
 
 
 
 



 

 

18 

Contigo, Ferrol vive 
 

 
 

É a hora do deporte 
 
 
A riqueza deportiva de base é de elite na nosa cidade implica éxitos en múltiples disciplinas a nivel 
nacional, de forma individual, pero sobre todo colectiva. Estes éxitos non se corresponden, por 
desgraza, co estado decadente de todas as instalacións deportivas da cidade, construídas nas dúas 
últimas décadas do século vinte e condenadas ao abandono por falta investimento. É precisa unha 
planificación a longo prazo, xa exposta no apartado de obras de investimentos e financiamento para 
a mellora do xa existente, aspirar a novas infraestruturas neste eido sería sobordar as necesidades 
pola poboación de Ferrol, o cal sería un derroche. 
 
Por outra banda a proliferación de clubes que reciben unha subvención nominativa é, no campo 
administrativo, unha actividade contra natura, que se vén mantendo dende o inicio da democracia. 
 
Ferrol en Común está disposto a dar un paso valente, e mudar nominativo por concorrencia, para 
fomentar o deporte de base, evitar discrepancias entre clubes e equiparar, con métodos obxectivos 
e baremables a correcta administración dos recursos públicos. 
 
Por último, o concello de Ferrol non pode ser mero testemuño das actividades que desenvolven os 
clubes. Ademais de impulsar, como vén facendo a Adolfo Ros, a carreira noctura, travesías a nado, 
e múltiples actividades, debemos volver ao deporte na rúa, en espazos naturais que debemos poñer 
en valor, e prestar especial atención a colectivos en risco de exclusión. 

 
 

 Impulsar o deporte base en todas as disciplinas deportivas, procurando o necesario 
equilibrio entre referentes das elites co necesario apoio á infancia no exercicio da 
actividade física a través dos clubes da cidade. 

 

 Integrar os espazos deportivos no plan de obras para a súa mellora, adecuación 
e mantemento, realizando un censo completo das instalacións deportivas, as súas 
deficiencias e carencias e así emendar e contribuír a un bo mantemento. 

 

 Apoiar o deporte feminino e promover o acceso ao deporte, procurando que a 
distancia nos índices de participación entre homes e mulleres redúzase. 

 

 Recuperación do antigo Padroado creando un órgano similar, unha Mesa Sectorial 
de Deportes no que participen os clubs deportivos e que serva para elaborar un plan 
de prioridades, calendarizar actuacións ou captar fondos para a mellora do deporte 
ferrolá. 

 

 FIMO como referente deportivo: converter as naves de Punta Arnela en 
verdadeiros espazos de adestramento acondicionándonos cunha mellora 
substancial que estabilice o proxecto da Cidade do Deporte. 

 

 Cooperar con entidades sociosanitarias para a inclusión no deporte de todos os 
colectivos con diversidade funcional. 

 Potenciar as rutas de sendeirismo existentes e todas as actividades deportivas en 
espazos naturais, cun mantemento adecuado a través da cuadrilla de obras da 
zona rural, e creación de novas infraestruturas sinxelas para o desenvolvemento de 
deportes urbanos. 

 

 Promocionar o deporte coma actividade saudable e fomentar a súa práctica a través 
de xornadas de deporte na rúa, parques biosaudables ou parques de calistenia que 
achegue a toda a sociedade, con independencia da idade ou condición, os beneficios 
para a saúde da práctica deportiva. 

 

 Potenciar A Cabana como centro de deportes náuticos, cun forte investimento 
que lle dea perdurabilidade. Conveniar coa Autoridade Portuaria máis puntos de 
atraque, para combater a realidade de Ferrol, punto negro europeo en servizos 
náuticos. 

 

 Asesoramento xurídico-técnico permanente para as entidades, dende a súa 
creación ata a presentación das xustificacións en materia de subvencións, así como 
regularización da cesión de espazos municipais xestionados por entidades a través 
dos correspondentes convenios públicos e por concorrencia. 

 

 Iniciar unha negociación fluida e continuada coa Xunta de Galicia con fin de 
conseguir investimentos para a mellora das instalacións deportivas da nosa cidade: 
Pavillón da Malata, Pistas de Atletismo, Pistas de tenis e pádel, piscina de Caranza, 
Casa do Deporte… 

 

 Revisión do modelo de subvencións nominativas para mudalo a subvencións por 
concorrencia, máis xustas e equilibradas. 

 
 
 

 A nosa cultura 
 
 
O mandato FeC neste eido, supuxo unha auténtica revolucióncultural, ademais da calidade e 
cantidade púxose fincapé en desenvolver actividades formativas paralelas que garantisen o acceso 
á cultura de todas as persoas sen exclusión. 
 
 Exemplo claro, sen ánimo exhaustivo é o acceso da zona rural á banda municipal a través de buses 
fletados polo concello, a extensión de eventos a todos os barrios, preservando a cultura local e 
dando a coñecer artistas internacionais de prestixio. O foco cultural galego está en Ferrol. 
 
Así mesmo, a cesión de espazos a entidades culturais son un obxectivo cumprido (Ateneo, Antigo 
Hospicio, Centro Cívico de Canido). Como tamén o impulso do uso da lingua galega en todas as 
relacións coa administración, ao aplicar estritamente a ordenanza de normalización lingüística e a 
dinamizar actividades culturais que dean pulo ao uso da lingua en todos os eidos sociais da cidade, 
foron punto de apoio transversalizador en todas as áreas, pese ás reticencias dos partidos da 
dereita, que non cren nin na lingua nin na cultura como método de crecemento social e xermolo da 
masa crítica necesaria para unha democracia. 
 
Polo tanto, o programa cultural de Ferrol en Común aposta por darlle continuidade ao traballo 15-
19  xa que logo a resposta recibidos no 99% do tecido cultural da cidade son de satisfacción plena, 
quedando como retos pendentes a regularización da Banda ferrolá de música e culminar o proceso 
de selección dun técnico de cultura, bases xa publicadas, para a profesionalización da prolífica 

actividade cultural que fin de semana tras fin de semana enche os espazos culturais, a prezos 
reducidos, as festas, o entroido, o nadal, as pepitas, os maios e todos aqueles eventos que 
preservan a nosa tradición que son apoiados polo Concello de Ferrol. 

 
 

 Potenciar as actividades culturais e festas populares co consenso cidadá. 
 

 Apoiar aos artistas locais, facilitando lugares de ensaio para bandas de música e 
outras actividades escénicas. 

 

 Dar continuidade aos obradoiros existentes de grabado e cerámica e 
avanzaremos na creación da ampliación de ditos coñecementos especialmente en 
novas tecnoloxías aplicadas a artes plásticas co fin de establecer Obradoiros 
Municipais de Artes Plásticas. 

 

 Establecer un programa de animación á lectura que cre vínculos significativos e 
duradeiros entre as Bibliotecas Públicas Municipais de Ferrol e as institucións 
escolares. 

 

 Apoiar ás festas populares e tradicionais da zona rural co incremento 
orzamentario oportuno. 

 

 Dar participación a todos os barrios e protagonismo a grandes espazos 
emblemáticos do municipio concertando a súa utilización con asociacións, colectivos 
culturais e artísticos non profesionais. 

 

 Todas as accións, programas e campañas de divulgación artística e cultural estarán 
dirixidas a todas, e para iso asegurarase a accesibilidade en todos os proxectos 
para o goce e participación das persoas con diversidade funcional. 

 

 Incremento da partida orzamentaria nesta área, procurando que nos vindeiros 
catro anos a porcentaxe desta área aumente ata o 5%. 

 

 Fortalecer a rede de bibliotecas municipais, dotándoas do persoal necesario que 
permita, entre outros, un horario de apertura o máis amplo posible e a recuperación 
das actividades de creación, difusión cultural e de promoción da lectura. 

 

 Convertir a ludoteca da Praza de España nunha Biblioteca Infantil para nenas e 
nenos de 0 a 11 anos, creando dous espazos diferenciados: bebeteca (0-6 anos) e 
infantil (7-11). 

 

 Fomentar e impulsar todos os actos culturais e artísticos non só en recintos 
pechados, senón ao aire libre, ao alcance de todas. 

 

 Potenciar, recuperar e revitalizarar todos os ciclos e festivais que creamos no 
noso mandato como son Fóra do mapa, Festival Internacional de Narración Oral 
Atlántica, Jazz da ría, Festea,... 

 

 Incrementar e intensificar as relacións entre a área de cultura e os centros educativos 
con distintas actividades, como a realización nos centros educativos de  conferencias 
e obradoiros con persoalidades referentes do mundo da cultura. 

 Regularizar a situación da Banda Municipal da Música. 
 

 Establecer melloras nas convocatorias das subvencións públicas existentes, 
mediante subvencións plurianuais, mediante unha oficina de atención ao tecido 
cultural especializada en asesoramento e apoio. 

 

 Coordinar desde o Concello distintos tipos de actividades culturais cos centros de 
maiores. 

 
 
 

Lingua Galega 

 
 

 Promoción, normalización e colaboración coas entidades como a Coordinadora de 
Equipas de normalización lingüística para o uso do galego como lingua vehicular 
nunha cidade desprotexida e con necesidade dunha discriminación positiva. 

 

 Continuar as iniciativas para a normalización como Galicamp, campamentos 
infantís, Programa Apego para socializar o galego dende idades temperás, Roteiros 
de recuperación da memoria como Ferrol Rebelde ou o Roteiro das Irmandades da 
Fala. 

 

 Avanzar, como no barrio da Cabana, na adaptación ao galego da toponimia da 
cidade. 

 

 Desenvolver accións formativas para o uso normal do galego por parte do persoal 
do Concello. 

 
 
 

Educación e Universidade 
 
 
Ferrol en Común defende que o concello de Ferrol debe ser o referente e garante dunha 
Educación pública, de calidade, compensatoria, laica e universal, desenvolvendo programas 
educativos compensatorios, en permanente relación cos centros de ensino, nomeadamente 
daqueles con alumnado en situación social desfavorecida, con atención preferente aos barrios 
obreiros e populares, é dicir, fornecer a Ferrol como concello educador ao longo da vida, para toda 
a cidadanía. 
 
 

 Elaborar un plan de choque para conseguir o éxito escolar, poñendo en marcha 
medidas compensatorias para asegurar que rematen, polo menos, a educación 
secundaria obrigatoria. 

 

 Inventariar, orzamentar e establecer un plan integral de mantemento dos centros 
educativos públicos municipais. 

 

 Presenza da policía municipal en entradas e saídas dos centros educativos. 

 Recuper a festa da árbore con lembranza ao mestre J.García Niebla. 
 

 Inserir a universidade no tecido educativo e cultural da cidade de xeito que sexa un 
referente para a cidadanía, máis alá das clases e títulos. 

 

 Desenvolver campañas que potencien a inclusión como un factor determinante no 
desenvolvemento da persoa. 

 

 Reactivar e pontenciaremos o Consello Escolar Municipal, figura imprescindible 
para poder coordinar aos axentes socioeducativos da nosa cidade. 

 

 Elaborar unha guía dixital permanente da oferta de formación escolar, 
extraescolar, ocupacional e de lecer de todas as entidades de Ferrol. 

 

 Mellorar o desprazamento das nenas e nenos do rural aos seus centros escolares. 
 

 Protocolizar a relación entre os centros educativos e os servizos sociais 
municipais, para o que crearemos a praza de Educador/a social. 

 

 Implantar as escolas de nais e pais como medida compensadora. 
 

 En educación infantil, 0-3 anos, dotar de prazas públicas suficientes ás 
necesidades da poboación; de 3-6 anos, revisión, mantemento e substitución da 
dotación de xogos exteriores dos patios dos colexios. 

 

 En educación primaria, promover unha oferta actividades extraescolares 
segundo as necesidades do colectivo destinatario. 

 

 En educación secundaria e bacharelato, programar xornadas informativas cara a 
continuidade de estudos na FP, no bacharelato ou na formación cara ao emprego. 

 

 Na formación profesional, crear unha oferta de formación profesional permanente 
para o alumnado que non teña estudos e/ou experiencia laboral. 

 

 Facilitar os estudos de educación de persoas adultas para a poboación sen 
estudos e/ou de mellora de emprego, establecendo un punto de información 
municipal no centro de educación permanente de adultos de Caranza. 

 

 Optimizar o uso dos recursos dos centros educativos (pista polideportiva, 
biblioteca, sala de informática, etc.) en horario de tarde e de fins de semana, 
implementando un programa de patios abiertos para fomentar hábitos de ocio juvenil 
saludable. 

 

 Abriremos os comedores senior aos estudantes de institutos e universidade para 
potenciar as relacións interxeneracionais. 

Contigo, Ferrol Mola 
 
 
 

O valor do Patrimonio Histórico 
 
 
Chegar ao Castelo de San Felipe e contemplar a bocana da Ría. Pararse na casa Romero de Ucha 
e fixarse en cada detalle das volutas. Escoitar a César Pita falar de Pedro Guimarey. Coñecer a 
folga do aceite dos anos corenta. Imaxinar a vida dun ferreiro traballando para a Armada. 
Estremecerse sabendo que no muro do cemiterio foron asasinadas persoas por ser demócratas. 
Ferrol, o berce da loita obreira e de Pablo Iglesias, de Castelar e Concepción Arenal, de tantos 
persoeiros ilustres que enchen páxinas e páxinas dos libros de historia, ten un patrimonio de valor 
incalculable. 
 
Ferrol é patrimono palpable, modernista, visualmente poderoso. Pero hai un patrimonio inmaterial 
que, se ben non podemos tocar, si sentir e emocionarnos recordando a quen debemos tanto para 
ser unha cidade lóxica nun entorno máxico. 
 
A protección deste patrimonio, a súa posta en valor, a ansia por dalo a coñecer ao mundo, deben 
ser os eixos nos que articulemos unhas políticas patrimoniais, históricas e turísticas, que non afeen 
o noso pasado, e poidamos mostrarnos fachendosos de dicir que somos porque outros foron antes, 
xente de Ferrol que fixo de nós un pobo orgulloso de si mesmo. 
 
Tal vez, se logramos vencer eses muros da vergoña, ese sentimento colectivo que ás veces pesa 
como unha lousa granítica no tecido social, onde nada serve e nada vale, se se vincula a Ferrol o 
orgullo de pertenza, tal vez, cando deamos ese paso e tiremos tantos muros que cómpre derrubar, 
o entusiasmo coopere a ver con outros ollos aquela pedra, aquela pequena iniciativa social, aquela 
empresa que se crea, aquel proxecto que nace, e así, nun círculo de estímulos, logremos saír das 
nubes negras que nós mesmos construímos no noso ceo, para deixar entrar, ao fin unha luz que 
nos leve a un verán invencible. 

 
 

 Protección e defensa do patrimonio histórico do concello, como o Castro de 
Esmelle ou o conxunto de mámoas de Brión. 

 

 Articular unha defensa regulada de espazos singulares, tal e como fixemos coa 
catalogación dos Montes do Cha como montes comunais para a súa defensa polos 
veciños e veciñas con conciencia medioambiental. 

 

 Inventariar e catalogar os bens patrimoniais do termo municipal, e darlles unha 
protección adecuada ao seu valor. 

 

 Reforzar o servizo de arqueoloxía do Concello de Ferrol, co fin de colaborar na 
detección e adecuada preservación dos depósitos arqueolóxicos. 

 

 Rehabilitación integral do Castelo de San Felipe,  acompasada cun plan de usos 
que faga do castelo bandeira de cidade, a través de obradoiros de cantería, centro 
de interpretación histórica, roteiros turísticos, con plans que pemitan preservar a súa 
memoria e fuxir de tendencias comerciais que perturben a súa historia. 

 Poñer en valor as diferentes rutas urbanas, municipalizándoas, a ruta da 
construción naval, Ferrol rebelde, do modernismo e outras, como fonte de 
conservación do patrimonio inmaterial, asemade, rutas rurais pola costa, entre 
baterías e faros, sendo respectuosos coa flora e fauna autóctona. 

 

 Mesa da memoria. A tradición oral acaba diluíndo a historia e cada xeración que 
pasa perde parte do pasado. Documentalo é case unha obriga dunha sociedade 
moderna. Propoñemos a creación desta mesa interxeneracional para o 
coñecemento do modo de vida dos nosos maiores, como transmisión dun patrimonio 
fundamental, o modus vivendi. 

 
 
 

Cidade para visitar 
 
 
A costa Ártabra é un punto de referencia do turismo familiar e desestacionalizado, o que os expertos 
no sector veñen en denominar turismo slow. O crecemento constante dos peregrinos que toman o 
Camiño Inglés, a sede de Ferrol como parte do campionato Siroko de surf, o incremento exponencial 
de turistas que pasan polas nosas oficinas... fan de Ferrol e comarca un lugar potencial de 
crecemento turístico. 
 
Ferrol en Común aposta por un turismo sostible, complemento necesario ao noso principal motor 
socioeconómico, o sector industrial, nomeadamente o sector naval público, e por iso impulsará 
todas aquelas iniciativas que permitan un crecemento constante e ordenado do turismo, sen 
consentir agresións ou especulacións urbanísticas que nos convertan nunha réplica de certas vilas 
das Rías Baixas, pero si un turismo familiar e constante ao longo do ano, vinculado a actividades 
na natureza e o desfrute da nosa gastronomía e tradicións, para conseguir o obxectivo final: crear 
postos de traballo estables e dignos nese sector que estimulen a economía local e, en consecuencia, 
o crecemento demográfico, clave imprescindible para a recuperación da cidade. 

 
 

 Ferrol Vello porta do Camiño Inglés. Seguir a traballar na recuperación integral 
deste barrio histórico da nosa cidade que é porta de entrada dos peregrinos que 
inician o Camiño Inglés. 

 

 Potenciar a Oficina do Peregrino e avanzar nas xestións coa Autoridade Portuaria 
para facer do Edificio de Aduanas un centro de uso públicos. Protexer os 
dereitos laborais das persoas que exercen como axentes de turismo do 
concello. 

  

 Seguir impulsando o turismo “slow travel”, Ferrol como destino de tranquilidade 
e de contraposición ao turismo de masas. Poñer en valor as cualidades paisaxísticas, 
gastronómicas e culturais. 

 

 Potenciar e controlar o turismo de acampada e caravanas, para o seu 
estacionamento en zonas habilitadas que reúnan as condicións ambientais e 
hixiénicas. 

 

 Mellorar o estacionamento de caravanas da Malata en canto aos servizos, así 
como a habilitación doutras zonas que posibiliten o estacionamento destes vehículos. 

 Seguir apostando por “Ferrol Activo” como destino de aventura, de natureza e 
sostible. As posibilidades que ofrece a cidade polo seu entorno natural tanto para a 
práctica deportivas naúticas, como no impulso de rutas de sendeirismo e BTT. 
Mellora da sinalización destas rutas. 

 

 Potenciaremos as diferentes rutas urbanas - modernismo, Ferrol en feminino, Rutas 
da Meninas, da Ilustración - creando roteiros e sinalética direccionais peatonais. 

 

 Turismo inclusivo. Desenvolvemento dun plan específico para promover o turismo 
inclusivo, cun plan de mellora da accesibilidade de destinos turísticos do Concello, 
difusión de lugares e locais que cumpran a normativa de accesibilidade nos portais 
de difusión turística do Concello (con información precisa sobre accesibilidade), 
creación de guías turísticas destinadas a persoas con discapacidade ou con 
mobilidade reducida. 

 

 Facilitar o transporte público para acudir a zonas de patrimonio histórico e natural. 

Contigo, Ferrol ten futuro  
 
 

 
A peza clave, o emprego 

 
 
O emprego é unha parte vital para a recuperación social, demográfica e mesmo anímica da nosa 
cidade. Dende Ferrol en Común consideramos prioritario establecer políticas de emprego 
municipais que saiban dar resposta á crise estrutural da dependencia pública na creación de 
emprego, que cando goberna a dereita axita con amortizacións, desmantelamentos e volve 
raquíticos os sectores públicos. Nos últimos anos Navantia, CHUF e Arsenal son os principais 
empregadores da comarca. Pero paralelamente, xurdiu un grupo de Pemes que traballan na 
diversificación, embrión en torno á Asociación de novos empresarios, que impulsan iniciativas TIC, 
que apostan pola innovación e que, xunto co impulso que está a dar o Campus de Ferrol a novas 
titulacións, como deseño de moda ou FeC quere de forma participada acadar os seus obxectivos: 
con emprego, benestar social e recuperación demográfica facer un Ferrol alegre e vivo, que 
recupere o pulso dun pasado non tan distante. 

 
 

 Pacto Local polo Emprego en coordinación cos diferentes axentes socias e 
mesas de traballo. Organización de mesas sectoriais polo emprego con 
representación de sindicatos, empresarios para detectar carencias formativas, así 
como necesidades de formación en novos perfís que se vaian demandar. 

 

 Apoio ao empredemento sostible e social, falamos de promoción da economía 
social, cooperativismo ou emprego verde. Creación da oficina do cooperativismo. 
Aposta pola formación en economía social. 

 

 Política impositiva de apoio ao inicio da actividade económica, é dicir aprazar e 
diferir os impostos e gastos municipais para empresas de nova creación ou 
instalación no concello sempre que cumpran os requisitos de xerar empregos de 
calidade. 

 

 Axilizar os trámites relativos ao emprendemento na nosa cidade que teñan que 
realizarse no administración local. 

 

 Liñas de apoio económicas e formación para ás PEMES e o pequeno comercio, 
para a busca da diversificación da súa actividade e aumento do valor engadidos dos 
produtos. 

 

 Na contratación pública municipal, inclusión nos pregos administrativos das 
cláusulas sociais (especialmente en relación ao xénero e ás condicións laborais e 
cunha política activa de RSC, responsabilidade social corporativa). 

 

 Investir na formación propia adaptada á realidade social. Seguir traballando na 
homologación das aulas para poder impartir formación propia: medio ambiente, 
agricultura ecolóxica, creación de empresas, prevención de riscos laborais, novas 
tecnoloxías e TIC´s. 

 Ofrecer chan industrial para o asentamento de empresas de novas tecnoloxías, 
do terceiro sector ou emprego sostible. 

 

 Participación en programas de emprego en colaboración e cooperación con 
outras administracións, para desenvolver proxecto de desenvolvemento local 
e recuperación do patrimonio, como o dique da Cabana ou Museo da Sociedade 
Galega de Historia Natural. 

 

 Aposta pola construción naval e a modernización do estaleiro. 
 

 Establecer un convenio de colaboración único entre as empresas públicas e 
privadas, asociacións de empresas, outras entidades empregadoras, centros 
educativos e Concello para promover unha formación na empresa (prácticas) de 
calidade e o compromiso de contratación, potenciando a presenza do tecido 
empresarial nos centros educativos. 

 

 Elaboración e posta en práctica dunha estratexia de promoción da formación 
e do emprego nas persoas con discapacidade, debatido e negociado cos axentes 
sociais, as organizacións de persoas con discapacidade e as familias do municipio 
ou provincia. 

 
 

 

O futuro da cidade, a mocidade 
 
 
A nosa mocidade vémola cada día nas rúas e prazas, cada vez máis participativa nas mobilizacións 
sociais, cada vez máis consciente da forza do colectivo, logo da crise de individualismo extremo 
que vivimos nos primeiros anos do século XXI. 
 
Non se pode negar que o problema principal e máis acuciante, xa estrutural, de Ferrol, é a perda 
de poboación, indubidablemente vinculada á falta de emprego pola crise industrial reiterada dende 
que outras instancias quixeron converter á nosa cidade nunha cidade de servizos, unha construción 
inventada contra natura que agora toca reverter. E ese é o papel da mocidade, valente e loitadora, 
que afasta as nubes negras nas que vivimos coa súa forza. 
 
Precisamos de institucións fortes e decididas que ofrezan camiños de formación e lecer aos nosos 
mozos e mozas, para reter todo o seu talento dentro das nosas fronteiras e poder construír un Ferrol 
mellor. 
 
Ferrol en Común confía na mocidade para cambiar a orde do preestablecido e acompañalos 
nesa senda de transformación. 

 
 

 Facilitar a Casa da mocidade como espacio seguro de encontro, cunha 
programación pensada para que á rapazada do noso concello teña un lecer e tempo 
libre de calidade nunha ubicación cómoda e atractiva. 

 

 Elaborar un Plan de emprego específico destinado á mocidade. Programa de apoio 
ás cooperativas integradas por xente moza e ao emprendemento. 

 Establecer a Tarxeta +nova de acceso bonificado a centros deportivos, actividades 
culturais e transporte público. 

 

 Promover unha acción directa na problemática da primeira vivenda das mozas e 
mozos. Valoración do parque de vivendas municipais para este fin. 

 

 Implementar unha asesoría integral para a mocidade. Un espazo informativo e de 
intervención donde teñan cabida todas as problemáticas socioeducativas asociadas 
á mocidade. 

 

 Crear o I Plan de Infacia e Xuventude do Concello de Ferrol, que garantice a 
protección, a prevención e a promoción dos dereitos da infancia e a xuventude, 
satisfacer as súas necesidades e que promocione a participación. 

 

 Desenvolver de maneira activa o Consello Municipal da Infancia e Mocidade para 
garantir unha escoita activa do colectivo e a posta en valor da súa participación nas 
diferentes áreas da cidade. Dinamizar as mesas de coordinación para conseguir 
un órgano de valor e de comunicación cara a representación no Consello municipal. 

 

 Promover que a mocidade ferrolana participe nas decisións municipais a través de 
orzamentos participativos, sendo este un mecanismo de democracia participativa 
que permite ao colectivo influenciar ou decidir sobre os orzamentos municipais a 
través de procesos da participación da comunidade. 

 

 Realizar programas ou proxectos vencellados directamente coa mocidade. 
Trasversalidade nas diferentes áreas e temáticas para engadir sempre a perspectiva 
e o atractivo para este colectivo (festivais, obradoiros, charlas…) 

 

 Facilitar un canal directo e aberto dende a comunidade educativa (CEIP e IES) 
aos Servicios Sociais, para poder traballar de unha maneira máis áxil e directa 
cando surxa calquer problemática. 

Contigo, Ferrol suma 
 

 
Participación e transparencia 

 
 
Nos últimos catro anos Ferrol sufriu un retroceso na participación e transparencia, un goberno de 
elite que non tivo en consideración á cidadanía. 
 
Ferrol en Común proponse mudar a situación, crear espazos de codecisión e evitar o illamento 
social, individual ou de colectivos vulnerables no seu conxunto. 
 
O concello é a casa do pobo, non o sillón de poder dun partido que so se acorda da democracia o 
día das eleccións. 

 
 

 Facilitar o acceso da cidadanía aos servizos e recursos creando unha comisión 
técnica de redución drástica da burocratización extrema e discrecionalidade na 
aplicación dos procedementos administrativos, que asegure a coherencia, 
homoxeneización e seguridade xurídica na interpretación da normativa vixente, con 
incremento de persoal público e procesos áxiles de resposta inmediata. 

 

 Aprobar un novo regulamento de participación cidadá, menos ríxido, que permita 
un desenvolvemento realista duns orzamentos participativos e o seu 
desenvolvemento progresivo nas asembleas de barrio e participación a través das 
novas tecnoloxías, eixo da participación veciñal, visualización final do traballo 
realizado e o que se fixo con eses orzamentos. 

 

 Fornecer aos medios de comunicación do concello para dar a coñecer á 
cidadanía o labor municipal e promover a información e participación por medio da 
web e redes sociais municipais. 
 

 Fortalecer o tecido asociativo dando ás entidades protagonismo, información e 
participación. Facilitar a participación cidadá na vida do concello: dar voz en 
plenos e comisións e os contactos coa administración, nomeadamente das distintas 
concellarías. 

 

 Axilizar a resposta aos requirimentos e solicitudes feitos pola cidadanía, 
nomeadamente dende o rexistro municipal, pero tamén nos asuntos cotiás que 
preocupan á veciñanza, como a tramitación de licenzas ou cambio de titularidade de 
nichos municipais.  

 

 Axilizar e formalizar os sistemas de participación en concursos de subvencións 
municipais. 

 

 Abrir procesos democráticos alentando a unha maior participación activa das 
mulleres e colectivos con especial vulnerabilidade, a partir de redes de apoio mutuo. 

 Xestionar as convocatorias ou convenios co compromiso de publicación e 
resolución no primeiro semestre do ano, coa difusión inmediata dos proxectos 
subvencionados tras a súa resolución. 

 

 Incrementar as subvencións de concorrencia competitiva para entidades 
veciñais, ademais de impulsar a realización de actividades dende o Concello cos 
recursos dispoñibles. 

 

 Recuperar os orzamentos participativos. 
 

 Implementar unha escola de participación permanente para toda a cidadanía que 
imparta formación en trámites administrativos, relación coas administración públicas, 
certificado dixital ou asociacionismo. 

 

 Potenciar os centros cívicos e traballar en prol das concesións das diferentes 
cafeterías. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 

 

 
 
 
 
 
 


